
 
 
 
 
 
 
 
 
 
 
 

 
 
 
Y:\03 BSB\01 Dauerakten\04 Projekte\Jahresziele 2020\Brückenangebote\200512-vfct-Weisung über die Brückenangebote def rm.docx 

 

Erziehungs-, Kultur- und Umweltschutzdepartement 

Departament d’educaziun, cultura e protecziun da l’ambient  

Dipartimento dell’educazione, cultura e protezione dell’ambiente  

 

Amt für Berufsbildung                                 
Uffizi per la furmaziun professiunala 

Ufficio della formazione professionale 
 
 
 

 
 
Directiva davart l'instrucziun e la prestaziun da lavur imputabla da las persunas 
d'instrucziun da soluziuns transitoricas (Directiva davart las soluziuns transitoricas) 
 
Relaschada da l'Uffizi per la furmaziun professiunala ils 12 da matg 2020 

 

 
I Instrucziun 

Art. 1 Plan d'instrucziun 

1 Il Plan d'instrucziun 21 Grischun (PI21 GR) è l'instrument da planisaziun per las persunas d'instrucziun, 

per las scolas e per las autoritads da furmaziun. 

2 L'instrucziun da las soluziuns transitoricas (ST) sa drizza tenor il PI21 GR; las finamiras respectivas 

entaifer ils champs da cumpetenza ston vegnir resguardadas. 

 

Art. 2 Roms obligatorics da las soluziuns transitoricas da scola (STS) 

1 Sa basond sin il PI21 GR vegnan instruids ils suandants roms obligatorics en la dimensiun 

correspundenta: 

Champs Roms Dumber da lecziuns 

Linguas Tudestg 6 

 Englais 3 

Matematica  6 

Societad Istorgia, furmaziun politica 2 

Moviment e sport  2 

 Medias/informatica  2 

 Orientaziun professiunala 2 

Individualisaziun  5 

Coaching da classa / ura da classa (facultativ)  max. 2 

Total lecziuns obligatoricas  28 resp. 30 

 

Art. 3 Roms d'elecziun obligatorics da las soluziuns transitoricas da scola (STS) 

1 Sa basond sin il PI21 GR sco er resguardond ils champs professiunals da la furmaziun fundamentala 

professiunala pon las STS sa spezialisar tras la selecziun da champs, sco per exempel: 

Champs Roms Dumber da lecziuns 

Linguas Talian (approfundaziun 1. lingua estra) 2 

 Englais (approfundaziun 2. lingua estra) 2 

Informatica Scriver sin tastatura 2 

 Informatica 2 

Sanadad e fatgs socials Natira, uman, sanadad 2 

 Cuschinar 2 

Art ed activitads 

expressivas Art figurativ 2 

 Art textil e tecnic 2 

 Chantar 2 

MINT (matematica, 

informatica, scienzas 

natiralas e tecnica) 

Natira e tecnica (cun fisica, chemia, biologia) 3 

Matematica (approfundaziun) 2 

Informatica 2 

2 Pussaivels èn maximalmain dus champs per classa STS, che importan – ensemen cun ils roms obliga-

torics – almain 40 lecziuns per emna. Mintgamai 2 lecziuns per emna rumantsch e/u talian pon vegnir 

purschidas ordaifer ils champs. 

3 Las STS inoltreschan a l'Uffizi per la furmaziun professiunala la proposta da spezialisaziun, incl. la tavla 

da lecziuns correspundenta, per l'approvaziun. 

 

Art. 4 Roms d'instrucziun da las soluziuns transitoricas cumbinadas (STC) 

1 Per la tavla da lecziuns pon vegnir tschernids mo roms dal catalog da roms tenor l'artitgel 2 "Roms 

obligatorics". Exceptadas da quai èn STC cun emnas da bloc che dastgan medemamain porscher roms 

tenor l'artitgel 3 durant las emnas da bloc. La dotaziun da lecziuns dals roms obligatorics tudestg, mate-

matica e sport tenor l'artitgel 2 sto vegnir surpigliada durant las emnas da bloc. 

2 Per di da scola emnil ston vegnir instruidas almain 2 lecziuns tudestg e 2 lecziuns matematica. 

3 Il rom moviment e sport cumpiglia: 

a) 1 lecziun per emna, sch'i vegnan instruidas main che 520 lecziuns per onn; 

b) 2 lecziuns per emna, sch'i vegnan instruidas 520 e dapli lecziuns per onn. 

4 Per emna d'instrucziun po vegnir purschida maximalmain 1 lecziun coaching da classa / ura da classa. 

5 Las STC inoltreschan a l'Uffizi per la furmaziun professiunala la tavla da lecziuns per l'approvaziun. 

 

Art. 5 Roms d'instrucziun da las soluziuns transitoricas d'integraziun (STI) 

1 STI che mettan l'accent sin lingua e cultura ston instruir almain 10 lecziuns tudestg e 6 lecziuns mate-

matica per emna d'instrucziun. 

2 Tut las autras STI sa drizzan tenor ils artitgels 2 fin 4. 

3 Il rom moviment e sport cumpiglia: 

a) 1 lecziun per emna, sch'i vegnan instruidas main che 520 lecziuns per onn; 

b) 2 lecziuns per emna, sch'i vegnan instruidas 520 e dapli lecziuns per onn. 

4 Las STI inoltreschan a l'Uffizi per la furmaziun professiunala la tavla da lecziuns per l'approvaziun. 

 

Art. 6 Emnas spezialas 

1 Da las 40 emnas da scola tenor l'artitgel 6 alinea 1 litera a da l'Ordinaziun davart las soluziuns transi-

toricas en il chantun Grischun (DG 430.200): 

a) pon maximalmain 4 emnas da scola vegnir purschidas sco emnas da project (20 dis da scola 

incl. dis inizials e finals); da quellas pon maximalmain 2 emnas da scola vegnir impundidas per 

in segiurn linguistic; 

b) sto 1 emna da scola (5 dis da scola) vegnir impundida per la tscherna da professiun; STI pon far 

quai er durant singuls dis; 

c) po 1 emna da scola (5 dis da scola) vegnir impundida sco emna da fufragnadi (per tut las scola-

ras e tut ils scolars a medem temp). Las scolaras ed ils scolars vegnan accumpagnads da per-

sunas d'instrucziun. 

2 Per segiurns linguistics vegnan resguardadas las suandantas persunas accumpagnantas (persunas 

d'instrucziun ed ulteriuras persunas) per il subvenziunament: 

a) fin 30 scolaras e scolars: duas persunas accumpagnantas; 

b) 31 fin 50 scolaras e scolars: trais persunas accumpagnantas; 

c) 51 fin 70 scolaras e scolars: quatter persunas accumpagnantas; 

d) per mintgamai 20 ulteriuras scolaras e scolars: mintgamai ina persuna accumpagnanta 

supplementara. 

3 Per emnas spezialas tenor ils alineas 1 e 2 vegnan indemnisadas maximalmain las lecziuns tenor l'urari 

regular. 

4 Las scolas inoltreschan a l'Uffizi per la furmaziun professiunala mintga onn il plan da l'onn (vacanzas ed 

emnas spezialas) ensemen cun il preventiv (fin la fin d'avust). 

 

II Prestaziun da lavur imputabla da las persunas d'instrucziun 

Art. 7 Pensum obligatoric annual e durada da las lecziuns 

1 Il pensum obligatoric annual imputabel per ina persuna d'instrucziun da ST importa 1080 lecziuns per in 

engaschament a temp cumplain da 100 pertschient. 

2 Ina lecziun dura 45 minutas. 

 

Art. 8 Calculaziun dal grad d'engaschament 
1 Per calcular il grad d'engaschament vegnan resguardadas las lecziuns d'instrucziun ch'èn cumprovadas 

en l'urari e che vegnan dadas cumplainamain da las persunas d'instrucziun respectivas durant las emnas 

d'instrucziun, sco er las lecziuns da distgargia. 

2 En las lecziuns d'instrucziun èn cuntegnidas las incumbensas principalas da las persunas d'instrucziun. 

Latiers tutgan: 

a) la preparaziun da l'instrucziun; 

b) la realisaziun da l'instrucziun; 

c) l'evaluaziun da l'instrucziun; 

d) la collavuraziun interdisciplinara; 

e) la participaziun a la concepziun, a l'organisaziun ed a l'ulteriur svilup da la scola; 

f) la lavur da geniturs e da team; 

g) la furmaziun supplementara independenta e la furmaziun supplementara entaifer la scola; 

h) la cooperaziun ad occurrenzas da la scola. 

3 Incumbensas supplementaras che chaschunan ina grevezza supplementara considerabla valan sco 

lecziuns da distgargia. 

 

Art. 9 Lecziuns da distgargia 

1 Lecziuns da distgargia vegnan resguardadas per las sequentas activitads sco suonda: 

a) direcziun d'ina partiziun / d'in ressort entaifer ina instituziun cun differents tips da scola: max. 360 

lecziuns per onn (9 lecziuns per emna ed onn); 

b) persuna d'instrucziun da la classa da tschep: max. 40 lecziuns per onn (1 lecziun per emna); 

c) coaching da tscherna da professiun / accumpagnament da la pratica: max. 120 lecziuns per onn 

per classa da tschep (3 lecziuns per emna). 

2 Sco lecziun da distgargia per l'assistenza da las scolaras e dals scolars durant la structura dal di, che 

vegn purschida sur mezdi da scolas (instituziuns) cun chasas da dimora, vegn resguardada ina mesa 

lecziun per di e per classa da tschep. 

3 Ulteriuras lecziuns da distgargia vegnan examinadas e fixadas da l'uffizi en cas da basegn en il rom da 

las tractativas annualas per ils contracts. 

 

III Ulteriuras chaussas 

Art. 10 Criteri d'admissiun tudestg STI 

1 Ultra dals criteris d'admissiun usitads ad ina ST ston scolaras e scolars che vegnan attribuids tras il 

Post spezialisà per l'integraziun da l'Uffizi da migraziun e da dretg civil dal Grischun, er anc disponer 

almain d'in certificat A2 tenor la Norma europeica communabla (NEC). 

 

Art. 11 Frequentaziun d'ina segunda soluziun transitorica 

1 En spezial scolaras e scolars da STI han la pussaivladad da frequentar sut tschertas premissas ina 

segunda ST. Las cundiziuns respectivas vegnan regladas en ina disposiziun da l'uffizi. 

Art. 12 Disposiziuns transitoricas 

1 Ils artitgels 6 ed 11 entran en vigur il 1. da schaner 2021. 
 

Art. 13 Entrada en vigur 

1 Questa directiva entra en vigur il 1. d'avust 2021. 

 

 

 

 

Cuira, ils 12 da matg 2020 Uffizi per la furmaziun professiunala 

 

 

 

 Curdin Tuor 
 Manader da l'uffizi 

